
[I-Qorti:

1. Rat l-akkuzi dedotti kontra:

Joseph Formosa, iben Mario u Luigia neé Zammit, imwieled ir-Rabat,
Ghawdex, u joqghod St. Margareth, Triq il-Kbira, Sannat, Ghawdex,
detentur tal-kart tal-identita bin-numru 2178(G)

u

Doreen Formosa, bint Angelo u Concetta neé Cassar, imwielda r-Rabat,
Ghawdex, nhar is-16 ta’ Marzu 1981 u toqghod St. Margareth, Triq il-Kbira,

Sannat, Ghawdex, detentri¢i tal-karta tal-identita bin-numru 11181(G)

akkuzati quddiem il-Qorti tal-Magistrati (Ghawdex) bhala Qorti ta’
Gudikatura Kriminali talli:

Bejn is-26 u it-28 ta’ April 2009 gewwa fond Nru. 99, The Last
Resort, fi Triq il-Kbira, Sannat, GHawdex, fhinijiet differenti:



1. Volontarjament hassru, ghamlu hsara jew gharrqu hwejjeg
haddiehor, mobbli jew immobbli liema hsara tammonta ghal
madwar elf Euro (€1,000) u dan ghad-detriment ta’ Katharina
Maria Booth;

2. Fl-istess data, hin, lok u ¢irkostanzi kienu kompli¢i tar-reat fuq
imsemmi u ¢ioé ta’ hsara volontarja fug oggetti mobbli jew
immobbli liema hsara tammonta ghal madwar elf Euro (€1,000)
ghad-detriment ta’ Katharina Maria Booth.

2. Rat is-sentenza tal-Qorti tal-Magistrati (Ghawdex) bhala Qorti ta’
Gudikatura Kriminali, tas-17 ta’ Marzu, 2015, fejn il-Qorti, wara li rat Artikoli
42, 43 u 325(1)(b) tal-Kapitolu 9 tal-Ligijiet ta’ Malta, sabet lill-imputati
Joseph Formosa u Doreen Formosa hatja tal-imputazzjonijiet kollha
migjuba kontra taghhom izda fid-dawl tal-kunsiderazzjonijiet maghmula fis-
sentenza u b’applikazzjoni tal-Artikolu 22 tal-Kapitolu 446 tal-Ligijiet ta’
Malta, il-Qorti lliberat lill-imputati bil-kundizzjoni li ma jikkommettux reat
iehor fi zmien tlitt (3) snin mid-data tas-sentenza u ordnat li sa zmien xahar
mid-data tas-sentenza I-imputati jhallsu in solidum bejniethom is-somma ta’
sitt mitt Euro (€600.00) lil Katharina Maria Booth.

[I-Qorti  wissiet lill-hatja bil-konsegwenzi skont il-Ligi jekk huma
jikkommettu reat iehor matul dan il-perijodu ta’ liberta’ kundizzjonata u
jekk ma jhallsux is-somma ta’ sitt mitt Euro (€600.00) lil Katharina Maria

Booth fiz-zmien lilhom moghti.

3. Rat ir-rikors tal-appell ta’ Joseph Formosa u Doreen Formosa pprezentat
fir-registru ta’ din il-Qorti fid-9 ta’ April, 2015, fejn talbu lil din il-Qorti thassar
id-decizjoni appellata, fis-sens illi tillibera lill-appellanti mill-imputazzjonijiet

kollha migjuba fil-konfront taghhom.



4. Rat l-atti kollha tal-kawza nkluzi I-provi kollha prodotti quddiem I-ewwel
Qorti fosthom id-depozizzjonijiet tax-xiehda u d-dokumenti esebiti, semghet

lill-partijiet jittrattaw |-appell permezz tal-avukati taghhom:

5. ll-fatti jistghu jigu riassunti kif gej:

Katharina Maria Booth toqghod fil-fond 99, Triq il-Kbira, Sannat u
magembha joqghodu |-imputati. Fis-26 ta® April 2009 marret Marsalforn
ghal-habta tas-7.00 am u meta rritornat lura d-dar sabet I-ilma fil-bitha u
meta telghet fuq il-bejt sabet li I-pajpijiet tat-tankijiet tal-ilma kienu
maqtugha u li minhabba fhekk kien hiereg I-ilma mit-tank li kien jibga’
niezel ghall-bitha taghha. Dakinhar ma osservat ebda sinjali ta’ forza fuq
il-proprjeta taghha. Ta’ dan kollu ghamlet rapport lill-pulizija. Xi granet
wara sabet |i kellha hsara fl-air conditioning units. Hija tghid i jezisti
access facli hafna mill-bejt tar-residenza tal-imputati ghall-bejt tar-
residenza taghha u li I-bejt tal-imputati huwa ftit aktar gholi mil-bejt
taghha waqt li I-hajt ta’ bejn il-bjut huwa gholi 2.5 sa 3 metri waqt i fuq
in-naha |-ohra hemm garaxx li jinsab aktar fil-baxx. Ir-relazzjonijet
taghha mal-imputati kienu hziena u ilhom hekk sa mill-2002 meta kienet
ivverifikat mal-Awtorita tal-lppjanar u sabet li l-imputati ma kienux
gieghdin jibnu skont il-permessi. Hija zzid tghid li giet mhedda diversi
drabi fhajjitha mill-imputati u li ftit granet gabel is-26 ta® April 2009 |-
istess Awtorita kienet irrifjutat li tissanzjona I-bini li kien sar fir-residenza

tal-imputati.

Ikkunsidrat:

6. L-aggravji tal-appellanti sostanzjalment jikkonsistu filli jsostnu li l-ewwel
Qorti waslet ghall-konkluzjonijiet taghha fuq apprezzament Zzbaljat tal-provi
msejjes eskluzzivament fuq indizji ¢irkostanzjali li ma jwasslux ghall-prova

minghajr dubbju dettat mir-raguni tal-htija tal-appellanti.



7. Dwar dan ix-xorta ta’ aggravju il-gurisprudenza ta’ din il-Qorti hi ¢ara u
kostanti fis-sens li din il-Qorti ma tiddisturbax Il-apprezzament tal-provi i
tkun ghamlet l-ewwel Qorti jekk mhux ghal ragunijiet gravi, b’mod Ii din il-
Qorti tirrevedi l-apprezzament ta’ dik il-Qorti fl-eventwalita biss i I-ewwel
Qorti ma setghetx ragionevolment tasal ghall-konkluzjonijiet li waslet

ghalihom fuq I-iskorta tal-provi prodotti quddiemha.

8. B’ danakollu, fil-kaz ta’ llum, trattandosi princ¢ipalment ta’ apprezzament ta’
provi cCirkostanzjali, u allura materjali u oggettivi, u tenut kont tal-fatt Ii |-
provi li ghandha quddiema din il-Qorti huma |-istess provi identici li kellha
guddiemha I-ewwel Qorti, stante li x-xiehda li inghatat fl-ewwel istanza giet
kollha traskritta u hi disponibbli fil-pro¢ess, din il-Qorti ma hix fpozizzjoni
ingas felici mill-ewwel Qorti sabiex taghmel |-apprezzament taghha tal-

provi li fughom il-prosekuzzjoni sserrah il-kaz taghha.

9. L-ewwel Qorti ghamlet riassunt ezawrienti u dettaljat tal-provi fil-process, li,
kif inghad, huma I-istess provi li ghandha quddiemha din il-Qorti, u
ghalhekk ma hux il-kaz i din il-Qorti toqghod tirrepetihom. Hu bizzejjed li
taghmel riferenza ghar-riassunt imsemmi fis-sentenza appellata. Inoltre I-
ewwel Qorti ppuntwalizzat bi precizjoni i¢-Cirkostanzi kollha li wassluha
sabiex tifforma I|-konvin¢ciment morali taghha dwar il-htija tal-imputati
appellanti u dawn i¢-cirkostanzi huma wkoll elenkati fid-dettal fis-sentenza

appellata.

10. Jirrizulta li Katharina Maria Booth, li ¢ertament kienet a konjizzjoni tac-
cirkostanzi tal-kaz, ma kellhiex suspett fl-imputati dakinhar li skopriet il-
hsara fit-tank tal-ilma tant li meta fis-26 ta’ April 2009 f'nofsinhar ghamlet ir-
rapport lill-pulizija hija ddikjarat li ma kellha suspett fuqg hadd ghalkemm
semmiet li I-imputat biss seta’ jkollu aééess ghall-bejt taghha®. L-Ispettur

Frank Anthony Tabone ikkonferma bil-gurament |i |-imputati setghu

jaccedu mill-fond taghhom ghall-bejt ta’ Booth izda Zied li kienu jehtiegu |-

uzu ta’ sellum?.

11. Kien biss |-ghada li sar I-ewwel rapport, meta sabet xi hsara ohra, li
Booth stqarret li kienet tissuspetta fl-imputat Joseph Formosa. Hija tghid li
s-suspett taghha kien gej mill-fatt li I-imputat kien gar taghha u li kienet qed
tissuspetta fih ghaliex hu biss kellu a¢éess ghall-bejt taghha®. Fl-istess hin,
izda, in-naha l-ohra tal-fond taghha kien hemm store u mhux residenza
privata. ll-fatt li si tratta ta’ store u mhux ta’ residenza privata, izda, b’ebda
mod ma jeskludi li persuna seta’ jkollha ac¢cess ghall-bejt taghha minn
naha tal-istore occorrendo bl-ghajnuna ta’ sellum. X'aktarx [-ac¢ess hu
aktar facli minn fuq il-bejt tad-dar tal-imputat izda ma giex eskluz li persuna
determinata setghet ikollha a¢é¢ess ukoll minn fuq l-istore imsemmi. L-
imputat xehed li fug in-naha ta’ wara tal-fondi tieghu u ta’ Booth hemm
dizlivell ta’ ghaxar filati* u ma giex eskluz mill-provi li I-fond ta’ Booth ma
hux acc¢essibbli minn dik in-naha wkoll bl-ghajnuna ta’ sellum bhal ma hu I-

kaz ta’ access mill-fond tal-imputat.

12. Fit-30 ta’ April 2009 Katharina Maria Booth Ziedet mar-rapport taghha
lill-pulizija li kienet skopriet hsara ohra din id-darba fl-apparat tal-arja
kondizzjonata u li “xi hadd” kien qala’ mill-art mill-gheruqg pjanta li kellha
mizrugha barra |-bieb tar-residenza taghha u Zziedet tghid li “I-persuna i
ghamlet hsara lill-pjanta” rritornat il-pjanta fl-art u sussegwentement il-
pjanta mietet. Sinjifikanti I-fatt li Katharina Marina Booth febda stadju tar-
rapport taghha ma tghid li kien |-imputat Formosa li ghamel il-hsara izda I-

aktar li tasal li tghid hu li kellha suspett li Formosa kien responsabbli.

Mistogsija mill-pulizija jekk setax xi hadd iehor mhux Formosa li ghamel

2 Fol 104-105
% ibid
* Fol. 144, 146



uzu mill-bejt ta’ Formosa biex jac¢edi ghall-bejt taghha Booth wiegbet i

jista’ jkun izda hi xort kienet twahhal fl-imputat®.

13. Mill-premess, ghalhekk, ma tirrizultax dik il-katina ta’ ¢irkostanzi univoci
li jista’ jinghad li izolatament jew komplessivament jorbtu lil xi hadd mill-
imputati inevitabilment u inekwivokabilment max-xena tad-delitt jew
xort'ohra mal-kummissjoni tieghu. ll-fatt li r-relazzonijiet bejn Booth u I-
imputati setghu ma kienux tajbin u li Booth kienet oggezzjonat mal-
awtoritajiet li jigi sanzjonat xi bini fil-proprjeta tal-imputat ma joholqux dik il-
konkatenazzjoni mehtiega sabiex inekwivokabilment jorbtu lill-imputati
mal-kommissjoni tar-reat u ma humiex suffi¢jenti sabiex jikkolmaw il-vojt fil-
provi tal-prosekuzzjoni sabiex jiggeneraw il-grad tal-prova oltre d-dubbju
ragonevoli. In kwantu ghall-evazivita tal-imputat meta mistogsi dwar il-
proc¢eduri quddiem il-Bord tal-Appell dwar |-lppjanar u aspetti ohra tax-
xiehda dawn jistghu iwasslu sabiex |-imputat ma jinghatax affidament
fdawk l-aspetti tad-depozizzjoni tieghu, u sabiex dawn jigu skartati, izda I-
vojt fil-provi li jinholog b’dan il-mod ma jistax jaghmel tajjeb ghan-nuqqgas
ta’ provi da parti tal-prosekuzzjoni tal-htija tal-imputati fil-grad gholi rikjest

mil-ligi.

14. Din il-Qorti hasbet fit-tul dwar i¢-cCirkostanzi kollha ta’ dan il-kaz kif
jemergu mill-provi inkluzi dawk li fughom strahet I-ewwel Qorti u din il-Qorti
waslet ghall-konkluzjoni li fug dawk i¢-Cirkostanzi l|-ewwel Qorti ma
setghetx ragionevolment tasal ghall-konkluzjoni li waslet ghaliha u ¢ioé li I-
imputati appellanti huma hatja minghajr dubbju dettat mir-raguni tal-
imputazzjonijiet migjuba kontra taghhom. L-aktar ’il boghod li wiehed jista’
jasal fuq l-iskorta tal-provi prodotti huwa li dawn jiggeneraw suspett
ragonevoli li I-imputati ikkommettew I|-ghemil imputat lilhom mill-

prosekuzzjoni, izda prova sa dan il-grad ma hix bizzejjed sabiex jintlahaq

il-grad gholi ta’ prova mehtie§ ghas-sejbien ta’ htija fil-gasam tad-dritt

penali.

Ghall-motivi premessi din il-Qorti tilga’ l-appell ta’ Joseph Formosa u
Doreen Formosa, thassar is-sentenza appellata u tilliberhom minn kull

imputazzjoni u piena.



